
 

  

Jaargang 32  Vol. 4 



 

2 

       INHOUD 

 

INHOUD  …..………………………………..…..   BL  2 

STILTETYD………………………………………… BL  3 

BESTUURSLEDE ……………………………..  BL  4 

REDAKSIONEEL ………………………………  BL  5 

UIT DIE VOORSITTER SE PEN ……………..  BL  6 

SENIORS & JEUG …………………………….. BL  7 

PRESIDENTE   ……...………………………….       BL  8,9 

BUFFELSPOORT  ……………………………… BL 10,11,12 

GEBIEDSKAMP BY WEESGERUS  …………. BL13 

WAPADWINKEL ………………………………… BL14 

RESEPTE ……………………………………….. BL15 

VERJAARSDAE EN  

HUWELIKSHERDENKINGS   ………………..   BL 16 

LIEF EN LEED  ………………………………… BL 16 

KAMPPROGRAM 2022 ……………………….  BL 17 

 

 

 

 

 



 

3 

Jaargang 27 Vol 2. Februarie 2015 

Drie Berge 

STILTETYD 

 

 

‘n Potloodmaker het eendag vir al sy pot-
lode 5 reëls geleer: 
1. Enige foute wat jy maak in die lewe 
 kan reggemaak word 
2. Alles wat jy doen sal altyd ‘n merk los 
3. Wat belangrik is, is wat binne jou is 
4. In jou lewe gaan jy deur pynlike  skerp-
makings gaan om jou ‘n beter  potlood te 
maak 
5. Om die beste potlood te wees moet jy 
die hand wat jou vashou toelaat om jou te 
beheer.  Lewe volgens God se hand en ge-
niet elke oomblik daarvan! 

Die 2021/2022 BESTUUR 

. 

VOORSITTER    MARTIN RIX 

Martin.a.rix@gmail.com     Sel:  082 903 8342  

 

 

ONDER VOORSITTER   CHRIS PIENAAR 

Chris.pienaar@isithombe.co.za    Sel: 083 222 1920 

 

 

SEKRETARESSE    JANETTA TOERIEN 

janettat@vodamail.co.za       Sel: 082 325 5634  

 

 

NUUSBRIEFREDAKTEUR  DALEEN PIENAAR 

pienaars@netactive.co.za       Sel : 082 848 7478 

 

 

PENNINGMEESTER   DAVID BRöNN  

David.bronn@vodamail.co.za Sel: 082 878 9133 

  

 

 

ADDISIONELE LID  CHRISTO BEZUIDENHOUDT 

bezuic@gmail.com      Sel:  082 551 3475 

 

 

 

ADDISIONELE LID   DALEEN PIENAAR 

pienaars@netactive.co.za     Sel:  082 848 7478 

 



 

5 

Redaksioneel 

 

Ons tweede termyn is toe so vinnig verby.  Dit was maar ‘n 

paar nat maande vir kamp, maar duidelik het dit nie die 

getroue kampeerders afgesit nie.  

Baie dankie vir almal se bydrae om die Wawiel interessant 

te maak. Enige oulike stukkies is welkom…. Ek sal sensor 

waar nodig en onthou ‘n goeie resep is altyd welkom. 

Onthou asb julle artikels en gaste!!!   

Redaksie. 

Uit die Voorsitter se pen : 

Beste Wapadranders 
 
Die eerste ses maande van 2022 is alweer verby en besig was dit beslis. ‘n Mens kan nie 
glo dat die jaar alweer so vêr gevorder het nie. Die vakansie is voor die deur en dan begin 
die laaste ses maande weer. Ons is in die middel van Winter en ek glo almal is gestaal vir 
die koue dié jaar. 
 
Die afgelope kwartaal kon ons darem drie kampe geniet. Alhoewel die Presidente nie goed 
bygewoon is deur die lede van die Streek nie, het dié wat dit wel bygewoon het, dit terdeë 
geniet ten spyte van die nat en koue weer. Die kamp by Buffelspoort is beter bygewoon, 
alhoewel dit ook maar nat was. By Weesgerus het ‘n hele paar lede die Jakaranda Ge-
biedskamp bygewoon en dit baie geniet. Ek wil tog ‘n beroep op lede doen om die Nasio- 
nale- en Gebiedskampe by te woon. Dit is lekker om in die groter groepe te kamp en so 
ook ander Sawanante te ontmoet.  
 
Dit is amper weer die Streek se jaarlikse vergadering. Ek wil graag ‘n baie ernstige beroep 
op elkeen doen om dit te oorweeg om op die bestuur te dien. Daar is ‘n paar lede wat nie 
weer voortgaan op die bestuur nie en ons moet die poste vul asb. Ek wil ook almal vra om 
asb. die AJV kampnaweek by Bosveld Oase by te woon. 
 
Alhoewel daar al gevra is vir insette vir die 2023 Jaarprogram, is dit teleurstellend dat geen 
insette ontvang is nie. Sien onder die voorgestelde program en indien daar enige insette is, 
laat enige van die bestuurslede so spoedig moontlik weet asb.: 
 
Kampnaweek  2023   Kampplekke  
Januarie  13-15 Kokoriba 
Februarie  10-12 Mbizi 
Maart   17-21 Reilynn 
April   26-01 Presidente 
Mei   19-21 JaJaJa 
Junie   15-18 Weesgerus 
Julie   21-23 Manyane 
Augustus  18-20 Klein Paradys Brits 
September  15-17 Willem's Rus 
Oktober  20-22 Dube 
November  17-19 Sondela 
 
Ons WhatsApp en e-pos kommunikasie na lede bly steeds ‘n baie belangrike vorm van 
kommunikasie omdat ons nie mekaar gereeld sien nie. Dankie Stephanie vir die 
boodskappe wat jy uitstuur met ons verjaarsdae en troudagherdenkings. Dankie Daleen dat 
jy ons Wawiel so getrou elke kwartaal gereed het en uitstuur en ook ons Facebook bladsy 
opdateer. Kom ons help haar asb. met brokkies inligting om sodoende haar werk ook mak-
liker te maak. 
 
Aan ons Hemelse Vader, U genade was groot die afgelope kwartaal. Dankie dat ons weer 
U natuur kon ervaar en ook so die ander lede in die Streek beter kon leer ken. Ons weet 
alles is genade en ons kan maar net dankie sê daarvoor! 
 
Groete 
 
MARTIN 

Seniors: 

Jeug: 

Ons jeug—wat maar min is, het weer pragtig presteer,  maar wag maar 
vir die volgende uitgawe.   

Klein Hannah en David 
kamp graag saam met  
Oupa en Ouma 

Elané en skim onder die  
komberse 

Liewer laat as nooit! Chrisjan 
vir Sondag erediens—al is dit 
met sy koppie koffie en beskuit 

Soos Andy spot, dan kan ons maar die hele Wapadrand afneem om al die seniors op ‘n foto te kry—behalwe 
‘n paar. 
 
SENIORS WIL GRAAG JONGES Hê WAT SAAMKAMP 
Vra enige van die Wapadranders aan die ouer kant en hulle sal dadelik vir jou sê dat jong mense baie nodig 
is vir kamp. Nie net laat hulle mens weer lewenslus kry nie maar hulle is daar om kamp in die algemeen op 
te kikker  
 
Gee ‘n ouma ook net ‘n halwe kans en sy bring die kleinspan saam. Dit is ‘n eer om ook die geleentheid te 

gebruik om kampeerders van die toekoms te sien groei deur die jare en te sien hoe hulle die kampervaring 

geniet. Die vrolikheid van die kleintjies en die wysheid van die groteres is tot aansporing.   Die jonges kan 
ook baie leer, soos oom Dawie hieronder wys - 

 

 

 

 

 

 

     OF 

  KAMP IS VIR ALMAL 

Presidente 2022 
 

Uiteindelik weer ‘n wérklike kamp na drie jaar!  Die Presidente 2022 is aange-
bied by Bloekompoort. Gebied Oosrandia, alias die Klonkies was 
kampkoördineerders.  Die kinders wat ook saam gewerk het was die Klonkies 
se Klonke genoem. 
Soos gewoonlik het die Toeriens weer een of ander drama gehad!  Dinsdagog-
gend toe ons wil ry, het ‘n roomystrok vasgeval in die pad net buite ons hek.  
Na ongeveer twee ure, ‘n graaf, ‘n trekker en uiteindelik ‘n groot voorlaaier-
masjien, kon ons deurkom, die pad ‘n totale gemors. 
Wapadrand se kamp is opgeslaan en ons kuier te lekker met ou vriende wat ons 
lank nie gesien het nie. Donderdag deur die dag het die kampterrein volgeloop. 
Hoe lekker om die tradisie van die Presidente weereens mee te leef met die 
verwelkoming deur die Nasionale Voorsitter,  André Knoetze, boekevat, ere-
diens en die kermis..  
Magda de Villiers het die boekevat en eredienste waargeneem deur die na-
week. Die tema vir die naweek is “net vir jou”, en het begin by Getsémanie, 
Golgota, die Kruis, Graf, Opstanding, vergifnis en liefde vir jou naaste (ja 
selfs dié wat jy haat) en bowenal vir God. 
Johanna van Biljon het weer die blommerangskikkings gedoen en dit was soos 
altyd ‘n ware inspirasie. 
Vrydagaand is daar heerlik gekuier in die saal met sang en dans. Daar is heer-
like pret gewees met ‘n geflirt met die outannies was dit vreeslik geniet het. 
Saterdagoggend het die President van SAWA,  Chris Delport,  sy gebruiklike 
openingsrede gegee en daarna was die kermis in volle swang. Daar was panne-
koek, jaffels, poedings, koeldrank, bier, shots, lootjies en nog vele meer. Die 
afslaer het hom goed gekwyt van sy taak met die wynveiling. Van die bottels 
wyn het tot R400/R500 gehaal. Nico (‘n Buitesanger) het die musiek gemaak, 
en méns, kán die man speel en sing. Sy vertolking van Cliff Richard, Elvis, 
Greedence Clearwater Revival, Theuns, Donovan, die boerepompie en nog te 
veel om te noem was uitstekend. Die Sawanante het te heerlik gedans. Sa-
terdagaand het die mense piekniekmandjies gebring. Die Klonkies het vuurge-
maak sodat daar gebraai kon word. 
Sondagoggend se erediens was pragtig en veral die begeesterde sang!  Die res 
van die dag het rustig verloop met kuier en weer boekevat. 
Maandag het die meeste mense opgepak en huistoe gegaan maar daar was 10 
waens wat die lekker verder uitgerek het, party selfs nog tot die einde van die 
week. 
Volgende jaar maak ons weer so en ons sien uit daarna.  Janetta 

En so word daar kamp op-
geslaan by Bloekompoort 
Andy en Janetta se staanplekkie 
 

Die Klonkies 
Chris en Ansie Delport 

So moet Sawanante mos kuier! 

SAWA Wapadrand - Buffelspoort-kamp: 20  - 22 Mei 
 
Met groot opgewondenheid is daar uitgesien na die Buffelspoort-
kamp. Hierdie oord is ‘n ferm gunsteling vir ons gesin. Ons het ook 
die bykomende opgewondeheid in ons gesin ervaar dat ons vir die 
eerste keer ‘n maatjie vir Elanè kon saamvat, en dat Jan en Janine 
du Plessis, ons vriende, hulle eerste kamp met hulle “vintage”  op-
geknapte Jurgens karavaan gekamp het. 
 
Met karavaan en fietse gepak, is ons oppad na Buffelspoort. Die   
weervoorspelling waarsku van reën vir die naweek, maar ons is mos 
nie bang vir ‘n paar druppels reën nie, dis als deel van die avontuur.  
Soos ons die N4 Platinum snelweg verlaat vir die Buffelspoort-afrit 
hang die donker wolke onheilspellend al oor die vallei. Nogsteeds 
ervaar ons geen demping in ons entoesiasme nie, solank ons wa en 
tent net opgeslaan is voordat die reën uitsak. Oupa en Ouma (Gerrie 
en Rina van Aswegen) het al klaar opgeslaan, so hulle sal kan help 
as dit nodig is.  
 
Eers was daar ‘n gebrom en gegrom van die donker wolke, toe die 
raas en blaas van die wind en helaas toe sak die reën in massas 
uit!!!!! Nadat ons eers soos vinke aan ons tent gehang het terwyl die 
groot wind homself uitwoed, kon ons so in die reën vir Reinardt en 
Lynette wat ons kamp koördineerders is,  help om hulle nessie te 
skrop! 
 
Die manne het die braai roosters staan gemaak onder die ablusie se 
oorhang sodat die wors gebraai kan word vir die worsrolle! Na al die 
gespook en spartel was die worsrolle heerlik! Dankie Reinardt en 
Lynette, julle is ‘n wonderlike span! 
 
Na ‘n nat en koue nag het almal stadig uit hulle karavaanskuilings 
geklim. David en Reinardt het mekaar so bietjie gaan rondjaag op die 
muurbalbaan. Blykbaar het Reinardt die verkeerde skoene aangehad 
wat veroorsaak het dat  hy Sondag vreeslik gesteun en gekreun het 
oor sy seer lyf! Simpel skoene!! Die middag het ‘n paar ander 
avontuurlustiges klein wit balletjies gaan rondslaan op die golfbaan 
vir oefening…. of om hulself te frustreer??? 
 
 



 

11 

Kampkommandante by Buffelspoort 
Dankie Reinard en Lynette, julle harde 
werk gaan nie ongesiens nie 

Gaste is altyd welkom : 
 
Jan en Jenine du Plessis by Chris   

Saterdagaande braai ons saam! 

Mieke rus na n besige week. 

Elkeen bring ‘n gereg en   
dan eet ons heerlik saam 

Vervolg op bl.14 

Buffelspoort-kamp vervolg. 
 
Saterdag was koud en mistroostig maar almal se warm gesind-
heid het die koue vinnig laat verdwyn. Die Wapadwinkel het weer 
goeie besigheid gedoen. Dankie aan Daleen vir al haar moeite 
met die projek om fondse vir die kas in te samel! Die kinders het 
heerlik gaan swem in die warm onderdakswembad. Lynette het 
ons heeldag jaloers laat toekyk na haar warm giggelpienk 
“huggle” kombersjassie, en toe ons weer sien dra Chrisjan ‘n 
soortgelyke navy een! Nodeloos om te sê, is daar ‘n hele paar van 
ons wat onsself met ‘n “huggle” gaan bederf! 
 

Saterdagaand  het die reën ons toegelaat om ons gesamentlike 
braai te geniet, dit het soos ‘n goeie ou tradisie weer heel gesellig 
uitgedraai. Dankie vir almal se moeite met die bykosse! 
 
Sondagoggend het ons boekevat in die flou sonnetjie geniet en 
Voorsitterstee gehou. Ons was van plan om rustig op te slaan en 
eers middagete te geniet voordat die tog huistoe aangepak sou 
word, maar toe begin die gebrom en gegrom van donkerwolke 
ons weereens aanjaag!  
 
Gelukkig kon almal darem betyds opslaan en verkas terug huis 
toe voor die weer ons gevang het. Die naweek het soos altyd 
natuurlik weer te vinnig verby gegaan, maar ek is seker elkeen 
was dankbaar dat ons net kon kamp. Almal het veilig te-
ruggesleep huis toe!! 
 
Met dank aan ons Hemelse Vader vir Sy genade en seën, kon ons 
almal weer ‘n ontspannende naweek geniet in die natuur saam 
met ons SAWA-familie! 
 

Stephanie Brönn 
31 Mei 2022 

Gebiedskamp by Weesgerus 

 
 
 
 

 
 
 
 
 
 
 

 
 

Die Gebiedskamp het weer by Weesgerus 
plaasgevind en alhoewel dit weer baie koud was, is 
ons warm ontvang deur die gebiedsbestuur en dit 
was opmerklik hoe seepglad die inkomslag 
plaasgevind het. 
 
Die aand het ons boereworsrolle gebraai, boekevat 
gehou en later heerlik om die vuurtjie gekuier.   
 
Saterdag was die groot fees en Wapadrand het weer 
boereworsrolle verkoop asook ons Wapadwinkel aan 
die res van SAWA bekendgestel. 
 
Daar was hope stalletjies en met die koue het die 
pannekoektafel natuurlik heelwat aftrek gekry, maar 
ek dink die treffer was die Bingo-stalletjie en die 
Wapadranders wat die een na die ander prys gekry 
het—danksy Reinardt se kaartjies waarmee die 
kinders gespeel het.  
 
Saterdagaand  het ons ‘n gebruiklike saambraai 
gehad en Sondag die erediens en toekennings 
 
Daar was ‘n paar waens wat ‘n ekstra paar dae lang-
er gestaan het.  Weesgerus is altyd ‘n heerlike oord 
om by te kamp. 
 
 

 

 

Wapadrand hou stalletjie by 
Gebiedkskamp 

Die tieners word bedank  
vir hulle prettige bydrae 

Streeksvoorsitters word be-
dank vir hulle werk om die 
naweek so ‘n  groot sukses te 
maak 

Chris gee ‘n treffende 
boodskap  

Vrydagaand verkoop 
ons worsrolle 

Sondag by die erediens Die Bingo-span het tot groot 
vermaak gesorg 

Die Wapadwinkel woeker nog steeds en ons het met die af-
gelope Gebiedskamp by Weesgerus weer heerlike artikels 
te koop gehad.   
 
By Buffelspoort-kamp het ons ‘n pragtige klomp artikels te 
koop gehad en tot selfs vreemde kampeerders het ‘n draai 
kom maak.  Jenny jou serpies is pragtig en dankie Rina vir 
die mooi kombersie.  Janetta het ‘n klomp ingelegde knoffel, 
chillies, beskuit, vrugtekoekies, ens bygedra en natuurlik  
boerseep wat ‘n treffer was. 
 
Dankie aan almal wat bydra om hierdie inisiatief ‘n sukses 
te maak en so ons kas aan te vul.  Ons doel 
is om soveel geld deur die jaar te maak dat 
dit nie nodig is vir ‘n groot fondsinsameling 
nie. 
 
 

Beskuit  - foto geleen 

Henk maak messe skerp 

Neute en koeksisters te koop 

Mieliepappoffers 
 

Bestanddele: 
 
2 K Gaar Mieliepap  Mediumdikte en koud 
3 K koekmeel 
1 Ui gerasper 
2 Eiers 
2 T Bakpoeier 
Sout en Aromat na smaak 
 

Metode: 
 
Gooi alles bymekaar en maak aan met melk tot sagte  
deeg, soos vir vetkoek 
Braai in diep olie en strooi aromat sodra dit gaar is 
en uit die olie kom 
Dreineer op kombuispapier 

Daleen 

Verjaarsdae, Huweliksherdenkings, Lief & Leed 
 

Veels geluk aan almal wat in  April, Mei en Junie hulle verjaarsdae en  
huweliksherdenkings gevier het. 
 
Verjaarsdae 
 
22 April Wynand Theron 
22 April    Dawid de Villiers 
22 April Jaco Bester 
26 April   Dawie Mullins 
3 Mei Janetta Toerien 
3 Mei Natashia Rabie 
6 Mei Suzette Bester 
9 Mei Sannie Jerling 
9 Mei  Schalk van Schalkwyk 
14 Mei Gerrie v Aswegen 
15 Mei JJ Rabie 
16 Mei Hannah de Villiers 
18 Mei Ewald v Rensburg 
19 Mei  Martin Rix 
28 Mei Duvan du Plessis 
12 Junie Kobus Burger 
13 Junie René Müller 
20 Junie Wynand Theron 
27 Junie Seppie Müller 
 
Huweliksherdenkings 
 
23 April Bettie en Dawie Mullins 45  jaar 
7 Mei Sonja & Johan Viljoen 16  jaar 
17 Mei Rina & Gerrie v Aswegen  53 jaar 
22 Mei René & Vernon Müller    5 jaar 
27 Junie Janetta & Andy Toerien  30 jaar 
28 Junie Annie & Gräbe de Villiers  14 jaar 
 
Lief en leed:   
Lief: 
Wynand Pienaar se span het tweede plek verwerf in die Nasionale  
onderwaterhokkie byeenkoms 
Leed: 
Tersia Rix se skoonsuster is in April oorlede. 

